
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 324/2017

I1-Pulizija
Vs.

Ahmad Sheikh Ahmad

[lum 25 ta” Lulju 2023
I1-Qorti,

Rat l-imputazzjonijiet migjuba kontra l-appellant Ahmad Sheikh
Ahmad, detentur tal-Karta tal-Identita” bin-Numru 78208(A),
akkuzat quddiem il-Qorti tal-Magistrati (Malta) talli f'dawn il-
Gzejjer, gewwa l-Mosta nhar it-8 ta” Marzu 2015, fis-sieghat bikrin
ta’ filghodu:

1. bi vjolenza, ikkommetta stupru fuq il-persuna ta’ Jorunn
Berget imwielda fl-1 ta” Marzu 1993;

2. ikkommetta attentat vjolenti ghall-pudur fuq il-persuna ta’
Jorunn Berget imwielda fl-1 ta” Marzu 1993 meta hija ma
kinitx f'pozizzjoni li tirrezisti minhabba mard tal-gisem jew
tal-mohh jew ghal raguni ohra indipendenti mill-ghemil tal-
hati;

3. bla ordni skont il-ligi tal-Awtorita” kompetenti, u barra mill-
kazijiet li fihom il-ligi taghti s-setgha lill-privat li jarresta lill-
hati, arresta, zamm jew issekwestra lil Jorunn Berget
imwielda fl-1 ta” Marzu 1993 sabiex toqghod ghal xi haga li
toffendi l-misthija tas-sess taghha;

4. hebb ghal Jorunn Berget imwielda fl-1 ta” Marzu 1993 u
kkagunalha griehi ta” natura hafifa skont kif i¢ccertifika Dr. M.
Scerri MD;

5. offenda l-pudur jew il-morali, b’ghemil li sar {'lok pubbliku
jew f'lok espost ghall-pubbliku.

[I-Qorti giet mitluba li, f'’kaz ta’ htija, minbarra li tinfliggi l-piena
stabbilita mil-ligi, tordna lill-imputat sabiex ihallas l-ispejjez li
ghandhom x’jagsmu mal-hatra ta’ l-esperti, jekk ikun il-kaz, kif
provdut f’' Artikolu 533 tal-Kapitolu 9 tal-Ligijiet ta” Malta.

[I-Qorti giet mitluba wkoll sabiex, barra milli tapplika l-piena
skont il-ligi, tapplika wkoll Artikoli 383, 384 u 385 tal-Kapitolu 9
tal-Ligijiet ta’ Malta ghas-sigurta’ tal-vittma Jorunn Berget
imwielda fl-1 ta” Marzu 1993.

[I-Qorti giet mitluba wkoll li tohrog Ordni ta” Protezzjoni ai termini
ta’ Artikolu 412C tal-Kapitolu 9 tal-Ligijiet ta” Malta, kemm wagqt
il-mori tal-kawza kif ukoll f'’kaz ta” htija ma’ kull piena li 1-Qorti
jidhrilha xierqa.

Finalment, il-Qorti giet mitluba wkoll sabiex, f'’kaz ta’ htija, titratta
mal-imputat bhala rec¢idiv u dan wara li nghata sentenza mill-
Qorti tal-Magistrati ta” Malta, liema sentenza hija definittiva u ma
tistax tigi mibdula.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali fejn il-Qorti, wara li rat Artikoli 17, 31, 49,
50, 86, 87(1)(c)(g), 198, 201(b), 202(f), 207, 209, 221, 383, 384, 385,
386, 387, 412C u 533 tal-Kapitolu 9 tal-Ligijiet ta” Malta, filwaqt li
ma sabitx lill-imputat hati tal-ewwel (1) imputazzjoni addebitata
fil-konfront tieghu u b’hekk illiberatu minnha, sabet lill-imputat
hati tat-tieni (2), tat-tielet (3) u tar-raba’ (4) imputazzjoni kif
dedotti kontrieh u kkundannatu tliet (3) snin prigunerija.

Rat ir-Rikors tal-appellant ipprezentat fit-18 ta’ Lulju 2017 fejn
talab lil din il-Qorti sabiex: “tirriforma s-sentenza appellata billi
tikkonfermaha kull fejn ma ddikjaratx htija u tirrevokaha ghall-
kumplament u b’hekk tilliberah minn kull htija u piena.”

Rat l-atti u d-dokumenti kollha.
Rat illi dan l-appell ¢ie assenjat lil din il-Qorti kif preseduta fid-9

ta’ Jannar 2023 b’” Assenjazzjonijiet ta’” Kawzi u Doveri” moghti
mis-S.T.O. Prim’Imhallef Mark Chetcuti.

Rat il-fedina penali aggornata tal-appellant ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tal-20 ta’ Gunju 2023, lill-konsulenti legali
jiddikjaraw li ma kellhom xejn aktar xi jzidu mas-sottomissjonijiet
li kienu diga’” saru quddiem din il-Qorti kif diversament
preseduta.

Ikkunsidrat

Illi fir-Rikors tal-Appell tieghu l-appellant jitlob li din il-Qorti
tirriforma s-sentenza appellata billi filwaqt li tikkonfermaha kull
fejn gie liberat, tirrevokaha fejn sabitu hati u konsegwentement
tilliberah minn kull htija u piena.

Ili minkejja li fir-Rikors tal-appell tieghu l-appellant iressaq numri
ta” aggravji, din il-Qorti hija tal-fehma 1i jkun opportun li f'dan 1-
istadju tinnota s-segwenti:

e is-sentenza appellata ggib id-data tat-22 ta’ Gunju 2017 - din
id-data tidher fuq l-ewwel pagna taghha (a fol. 283);

e mill-verbali mizmuma quddiem I-Ewwel Qorti I-uniku
wiehed li jghid li nghatat is-sentenza u li 1-kawza giet dec¢iza
kien dak tas-seduta tal-11 ta’” Lulju 2017 (a fol. 282);

e il-verbal tas-seduta tat-22 ta" Gunju 2017 ma jghidx li nghatat
is-sentenza u anqas li I-kawza giet deciza.

llli l-gurisprudenza tghallem li mhux kull irregolarita” jew
imprecizjoni li jista’ jkun hemm fis-sentenza moghtija mill-Qorti
tal-Magistrati twassal ghan-nullita’” taghha. Artikolu 382 tal-
Kapitolu 9 tal-Ligijiet ta” Malta jistabbilixxi r-rekwiziti ta” sentenza
valida. Artikolu 382 tal-Kapitolu 9 tal-Ligijiet ta” Malta jghid hekk:

“II-Qorti, meta taghti s-sentenza kontra Il-imputat,
ghandha tghid il-fatti li taghhom dan ikun gie misjub
hati, taghti I-piena u ssemmi l-artikolu ta’ dan il-Kodici
jew ta” kull ligi ohra li tkun tikkontempla r-reat.”

Illi ghandu jinghad li n-nuqqas ta’ osservanza ta” wiehed jew iktar
mir-rekwiziti msemmija f’ Artikolu 382 tal-Kapitolu 9 tal-Ligijiet ta’
Malta jwassal ghal nuqqas ta’ htiega formali essenzjali li timpingi
fuq is-sentenza u l-alidita’ taghha. F’diversi sentenzi! moghtija
minn din il-Qorti diversament preseduta nghad kif l-elementi
msemmija " Artikolu 382 tal-Kapitolu 9 tal-Ligijiet ta” Malta huma
meqjusa ad validitatem u jridu jigu osservati skrupolozament. Din
l-iskrupolozita’ fl-osservanza ta” dawn ir-rekwiziti mhix semplici

1 Ara Il-Pulizija vs. Joseph Farrugia (28 ta’ Mejju 1987), Il-Pulizija vs. Anthony Zahra (26 ta” Mejju
1994), I1-Pulizija vs. Joseph Muscat (10 ta’ Gunju 1994), Il-Pulizija vs. Stephen Bonsfield (Numru
327/2005 - 27 ta’ April 2006), Il-Pulizija vs. Robert Farrugia (Numru 357/2014 - 19 ta” Novembru
2015), Il-Pulizija vs. Philip Zahra (Numru 348/2015 - 28 ta’ Settembru 2017), Il-Pulizija vs. Nutar
Peter sive Pierre Falzon (Numru 384/2018 - 17 ta’ Jannar 2019).

formalizmu izda hija bbazata fuq il-htiega li s-sentenza tal-Qorti
tal-Magistrati tkun ¢ara u ma tohloq l-ebda incertezza f'mohh I-
imputat ghal dak li jirrigwarda d-dikjarazzjoni ta’ htija fil-konfront
tieghu.

Illi b’dagshekk ma jfissirx li s-sentenzi tal-Qorti tal-Magistrati jridu
jkunu ezenti minn kull forma ta” Zball jew inezattezza, anke jekk
tkun relattivament zghira jew minuri. Spiss jigri li s-sentenzi tal-
Qorti tal-Magistrati jkun fihom inezattezzi li pero’ mhux
necessarjament iwasslu ghan-nullita’ tas-sentenza.

Illi ghandu jinghad li n-nuqqas ta’ indikazzjoni preciza tad-data
fuq sentenza moghtija mill-Qorti tal-Magistrati mhix wahda minn
dawk ir-rekwiziti li jinsabu mnizzlin f’ Artikolu 382 tal-Kapitolu 9
tal-Ligijiet ta’” Malta. Izda dan in-nuqqgas gie interpretat mill-
gurisprudenza bhala nuqgas ta’ dettall indispensabbli ghall-
validita’ ta’” dik is-sentenza. Id-data tas-sentenza mhix formalizmu
zejjed izda parti essenzjali mis-sustanza tas-sentenza in kwantu
tipprovdi c¢ertezza dwar iz-zmien tal-¢udizzju. Huwa rekwizit
tant ovvju kwantu jassigura r-retta amministrazzjoni tal-gustizzja
minhabba 1li minbarra i ji¢cirkoskrivi l-parametri temporali
perentorji tad-dritt tal-appell tal-partijiet minn dak il-gudizzju,
jistabbilixxi wkoll il-punt tat-tlug minn meta certi konsegwenzi
tas-sejbien ta’ htija jistghu jibdew jiskattaw.

[lli huwa minnu li n-nuqqas ta” harsien tad-dispozizzjonijiet ta’
Artikolu 382 tal-Kapitolu 9 tal-Ligijiet ta” Malta jikkontemplaw il-
piena tan-nullita’ tas-sentenza b’'mod tassattiv biss f'kaz fejn
tinghata sentenza kontra l-imputat. Izda r-rekwizit tad-data fuq
sentenza penali hija rekwizit tant ovvju dagskemm indispensabbli
li n-nuqqas ta” indikazzjoni preciza taghha fuq is-sentenza nnifisha
huwa megqjus mill-gurisprudenza bhala nuqqas ta” tharis ta’ regola
t'ordni pubbliku li jwassal anki ghan-nullita” tas-sentenza
sollevabbli ex officio. Dan huwa riskontrabbli {f'sentenzi ta” din il-
Qorti diversament preseduta f'kawzi, fejn kienet tirrizulta
diskrepanza bejn id-data mnizzla fil-kopja formali tas-sentenza
moghtija u dik id-data mnizzla fl-atti processwali, fosthom fil-
kawzi Il-Pulizija vs. Peter Axisa (Numru 556/2015) deciza fit-30

ta” Novembru 2017, Il-Pulizija vs. Joseph Mifsud (Numru
160/2019) deciza fit-3 ta” Dicembru 2019 u I1-Pulizija vs. George
Gatt (Numru 260/2017) deciza fil-25 ta” Gunju 2020.

Ili din il-Qorti taghmel riferenza ghas-sentenza moghtija minn din
il-Qorti diversament preseduta fit-8 ta” Lulju 2022 fl-ismijiet Il-
Pulizija vs. Justin Mallia (Numru 43/2022) fejn inghad hekk:

“Illi din il-kawza titratta dwar l-e¢¢ezzjoni sollevata mid-
difiza li s-sentenza moghtija mill-Qorti tal-Magistrati
bhala Qorti ta’ Gudikatura Kriminali hija nulla u dan
ghaliex ghandha zewg dati registrati. Hemm id-data tat-
13 ta’ Jannar 2022 li tidher fuq il-kopja tas-sentenza
esebita mid-difiza fuq il-parti warrani taghha qabel il-
firma tal-Magistrat u fil-parti ta’ quddiem taht isem il-
Magistrat hemm indikat data differenti u ¢ioé nhar il-31
ta’ Jannar 2022.

Jidher ukoll 1i fil-kopja li hemm esebita 1-Qorti li giet
esebita flimkien mal-process meta gie ntavolat ukoll
hemm zewg dati, hemm id-data tat-13 ta” Jannar, 2022
fuq il-parti ta’ wara u tispjega li tali data saret bhala
korrezzjoni wara li d-Deputat Registratur tal-Qorti
Lorianne Spiteri ndunat b’dan 1-izball.

Ghalhekk dak li ged jistgarr l-Avukat difensur Dr.
Franco Debono u c¢ioe li hemm zewg dati fuq l-istess
sentenza huwa minnu minn ezami ta” l-istess sentenza.

Din il-Qorti semghet lill-Uffi¢jal tal-Qorti nhar it-30 ta’
Gunju 2022 Lorianne Spiteri u din spjegat li in effetti hija
tokkupa l-kariga ta’ Deputat Registratur fil-Qorti tal-
Magistrati li tippresjedi 1-Magistrat Dr. Nadine Lia.
Murija s-sentenza esebita fl-atti a fol. 79 et seq. tghid li
kienet hi li ghamlet il-korrezzjoni fuq il-parti ta” wara
din is-sentenza u ¢ioe li hi bidlet id-data mit-13 ta” Jannar
ghall-31 ta” Jannar 2022 u dan wara li gharfet il-firma
taghha.

Mistogsija jekk ghamlitx din il-korrezzjoni gabel ma
nghatat is-sentenza jew wara tghid li ma tiftakarx.
Mistogsija jekk fil-fatt kienitx anke sahansitra rregistrat
din is-sentenza fil-LECAM system b’'zewg dati tghid li
jista’” jkun. Mistogsija jekk il-korrezzjoni saritx wara li
kien induna biha l-avukat difensur tal-akkuzat, tghid li
setgha kien il-kaz u ghalhekk li tali korrezzjoni saret
wara li kien gie ntavolat dan l-appell. Tghid li qatt ma
saret korrezzjoni fil-kompjuter fejn kienet ‘saved” is-
sentenza.

Fil-kawza Il-Pulizija vs. Aryna Zrakava dec¢iza nhar 1-10
ta” Dicembru 2019 din il-Qorti stqarret li hija s-sentenza
fil-forma stampata, 1li tkun tinsab fil-process, u
debitament iffirmata mill-Magistrat 1i jkun pronunzjaha,
li ghandha tkun ritenuta dik li tohloq stat fil-konfront ta’
terzi filwaqt li dak li wiehed isib miktub mill-Magistrat
fuq il-komparixxi jew fuq dokument iehor ghandhom
jigu ritenuti bhala li huma l-appunti tal-Magistrat 1i jkun
nizzel matul id-dibattitu tal-kawza u dawn ma jistghux
jitgiesu li jifformaw is-sentenza vera u proprja tal-Qorti
tal-Magistrati.

Illi din il-Qorti taghmel referenza ghal sentenza moghtija
minn din il-Qorti I1-Pulizija vs. Joseph Mifsud? fejn
ghamlet referenza ghal sentenza ohra moghtija minn din
il-Qorti diversament preseduta fl-ismijiet I1-Pulizija vs.
Peter Axisa’ fejn il-fatti tal-kaz kienu kon simili fis-sens
li dik il-Qorti osservat illi s-sentenza appellata ggib id-
data tal-10 ta’ Dicembru, 2016 meta l-atti jindikaw illi
t'dik id-data l-atti kienu ilhom konkluzi sa mill-10 ta’
Dicembru 2015 u f'dik il-kawza fejn kien hemm data
hazina fis-sentenza 1-Qorti ghaddiet biex tilga’ I-aggraviju
ta’ nullita” u annullat is-sentenza moghtija.

2“Deciza mill-Qorti tal-Appelli Kriminali nhar it-3 ta” Dicembru 2019.”
3 “Deciza mill-Qorti tal-Appelli Kriminali nhar it-30 ta” Novembru 2017.”

Illi fil-kaz odjern kif onestament xehdet Lorianne Spiteri
ma jirrizultax jekk il-korrezzjoni saret gabel ma nghatat
is-sentenza jew wara li nghatat. Anzi siccome s-sinjorina
Spiteri qalet li fil-kompjuter is-sentenza ghadha saved
b’zewg dati il-probabilita” hi 1li 1-korrezzjoni fuq is-
sentenza esebita f’"dawn l-atti saret wara li gie ntavolat ir-
Rikors ta” 1-appell ta’” Dr. Franco Debono.

Illi a bazi ta’ dan l-insenjament din il-Qorti ser ikollha
tiddikjara din is-sentenza ukoll nulla u bla effett stante li
hija karenti minn dettall indispensabbli ghall-validita’
taghha.”

lli din il-Qorti taghmel riferenza wkoll ghas-sentenza moghtija
minn din il-Qorti diversament preseduta fit-23 ta” Marzu 2023 fl-
ismijiet Il1-Pulizija vs. Joseph Pullicino (Numru 249/2022) fejn
inghad hekk:

“11. Mill-atti processwali jirrizulta li s-sentenza stampata
mir-Registratur giet iffirmata mhux biss minnha izda
wkoll mill-Magistrati. Din allura hija 1-kopja uffi¢jali li
tikkostitwixxi stat fil-konfront ta’ terz. Gara f'dan il-kaz
li d-data ta” din is-sentenza hija indikata li nghatat fit-3
ta” Mejju 2022. Izda hemm ukoll il-verbal tas-seduta
datat 18 ta” Mejju 2022 fih ukoll imnizzel notamenti li
jindikaw dak 1li 1-Magistrat riedet 1li tkun il-parti
dispozittiva tas-sentenza. Izda, kif intwera izjed il-fuq,
dan il-verbal ma jistax jitgiesx bhala sostitut ghall-kopja
uffi¢jali tas-sentenza li tinsab f'pagna 90 u l-anqas jista’
jaghmel tajjeb ghan-nuqqasijiet taghha. B’dan il-mod
allura ¢-certezza tal-Gudikat gie mxejjen in kwantu 1-
verbal jghid li d-decizjoni ttiehdet fit-18 ta” Mejju 2022
mentri 1-kopja uffi¢jali tas-sentenza tghid 1i din inghatat
fit-3 ta” Mejju 2022. Din id-diskrepanza sfortunata,
ghalkemm hija probabbilment frott ta’ zball fit-tipa,
mhix meqjusa mill-gurisprudenza bhala zball sanabbli
meta jkun sar fid-data ta’ meta giet pronunzjata s-

sentenza. =~ Ghalhekk l-ewwel aggravju tal-Avukat
Generali jimmerita li jigi milqugh.”

Illi minkejja li dak li nghad fis-sentenzi hawn fuq ikkwotati ma
kienx identiku ezatt ghall-kaz li ghandha quddiemha din il-Qorti,
din il-Qorti tinnota li I-fatt li fis-sentenza appellata hemm mnizzla
data ta’ meta suppost inghatat meta ma jirrizultax li s-sentenza
inghatat dakinhar jwassalha sabiex tabbrac¢ja l-insenjamenti hawn
fuq ikkwotati u b’hekk din il-Qorti ser tirrevoka s-sentenza
appellata u tiddikjaraha nulla. Il-fatt li hemm data fuq is-sentenza
appellata li ma jirrizultax 1i hija d-data ta” meta suppost inghatat
ma jistax jitqies bhala lapsus calami vel computeri.

Ili din il-Qorti terga’ taghmel riferenza ghas-sentenzi fl-ismijiet Il-
Pulizija vs. Justin Mallia u Il-Pulizija vs. Joseph Pullicino
msemmija aktar ‘il fuq f'din is-sentenza u bhalhom ser tibghat I-
atti processwali lill-Ewwel Qorti sabiex l-appellant ma jigix
ipprivat mill-benefi¢¢ju tad-doppio esame b’dan illi jigi specifikat li
din il-Qorti mhijiex ged tannulla l-proceduri kollha 1li saru
quddiem 1-Ewwel Qorti pero” l-appellant irid jitpogga mill-gdid
fil-pozizzjoni li kien immedjatament qabel ma giet ippronunzjata
s-sentenza appellata.

Decide

Ghal dawn il-motivi, il-Qorti qeghda ex officio tirrevoka s-sentenza
appellata u, biex ma tipprivax lill-partijiet mill-benefi¢¢ju tad-
doppio esame, qed tirrinvija l-atti lill-Qorti tal-Magistrati (Malta)
bhala Qorti ta’ Gudikatura Kriminali sabiex l-appellant jerga’
jitpogga fil-pozizzjoni li kien immedjatament qabel ma giet
pronunzjata s-sentenza appellata u biex terga’ tinghata sentenza
mill-gdid skont il-ligi.

Onor. Dr. Neville Camilleri Alexia Attard
Imhallef Deputat Registratur



